
Бүгінде жасанды интеллект барлық салада дерлік бар. Өндірісті автоматтандырып, роботтандыратын кәсіпорындар көбейіп келеді. Бұл экономикалық тұрғыдан тиімдірек және арзанырақ. Сарапшылардың болжамы бойынша, 2030 жылға қарай осы себепті 800 миллионға жуық адам жұмыссыз қалуы мүмкін. Алайда бұл жасанды интеллекттің әртүрлі аспектілері экономикалық өнімділікке және еңбек нарығына қалай әсер етеді?
Қазақстандағы McKinsey & Company компаниясының басқарушы серіктесі Йохен Бербнер: "Жасанды интеллект және тереңдетілген талдау технологиялары Қазақстанға 2030 жылға дейін ЖІӨ-нің жыл сайынғы 5-6% өсуіне қол жеткізуге мүмкіндік беретін негізгі факторлардың бірі болуы мүмкін. Бұл еңбек өнімділігінің артуы есебінен мүмкін болады, бұл жұмыспен қамтудың өсу қарқынының баяулауы жағдайында экономикалық өсудің маңызды факторына айналады" деп атап өтті. Жасанды интеллект пен кеңейтілген аналитиканың жалпы қосылған құнға (GVA) әсерін қарастырайық. Өндіруші және өндірістік салаларда жасанды интеллект технологиялары енгізудің жылдық әсері 2018 жылғы бағамен 5-тен 7 млрд-қа арттыру жоспарланды. Қызмет көрсету секторында 9-дан 13 млрд-қа дейін жетуі мүмкін. Білім беру, денсаулық сақтау, мемлекеттік басқару және қорғаныс секторларында әсер салыстырмалы түрде төмен, бірақ жылына қосымша 1-2 млрд халықтың өмір сүру деңгейін арттыру үшін өте маңызды көмек болып табылады.

